Ерлі-зайыптылар арасындағы өтірік айтуды рұқсат ететін хадистің дұрыс түсінігі

Аса Мейірімді, ерекше Рахымды Аллаһтың атымен

Әлемдердің Раббысы – Аллаһқа мақтау-мадақтар, Пайғамбарымыз Мухаммадқа, оның жанұясына және барлық сахабаларына Аллаһтың игілігі мен сәлемі болсын!

Содан кейін:

Умм Күлсум былай деді: «Пайғамбар (оған Аллаһтың игілігі мен сәлемі болсын) өтірікті тек үш жағдайда ғана рұқсат етті! Соғыс уақытында, адамдарды татуластыру үшін, сондай-ақ күйеудің әйеліне және әйелінің күйеуіне айтатын сөздерінде». Ахмад 6/404. Хадис сахих. Қз.: “әс-Силсилә әс-сахиха” 545.
Умм Кульсум сказала: “Пророк (мир ему и благословение Аллаха) дозволил ложь только в трех случаях! Во время войны, для примирения людей, а также слова мужа жене и слова жены мужу”. Ахмад 6/404. Хадис достоверный. См. “ас-Сильсиля ас-сахиха” 545.

Сондай-ақ Асма бинт Язидтен Аллаһ Елшісінің (оған Аллаһтың игілігі мен сәлемі болсын) былай деп айтқаны жеткізіледі: «Тек үш жағдайдан басқа өтірікке жол жоқ: ердің әйелінің көңілін орнықтыру үшін айтатын өтірігі; соғыс уақытысында; және адамдарды татуластыру үшін айтылатын өтірік». Ахмад 7/459, әт-Тирмизи 1939. Хадис хасан. Қз.: «Сахих әл-жәми’» 7723.
Қады Ийяд: «Осы үш жағдайда өтірік айтуға рұқсат етілгеніне келіспеушіліктер жоқ!», - деді. Қз.: “Икмәл әл-му’лим” 8/77.
Ғалымдар осы үш жағдайда рұқсат етілетін өтірік нені білдіреді дегенде әртүрлі пікірде болған. Бір ғалымдар өтірік – ол өтірік, әрі өтіріктің жиіркенішті күнәсына қарамастан, бұл жағдайларда өтірік айту рұқсат етілген деген. Басқалары болса, олардың арасында имам әт-Табари де бар, өтіріктің астарында қулық пен сылтаулар, яғни екі мағыналы сөздер туралы сөз болуда екенін алға тартқан. Қз.: “Шарх Сахих Муслим” 16/157, “Фатхул-Бәри” 6/119.
Бірақтан бірінші пікірді жақтайтын ғалымдар екінші пікірдің ғалымдарымен келіспеген және қулықтар мен сылтаулар (таурия) қажеттілік туындаған жағдайда онсыз да рұқсат етілген деген, алайда келтірілген хадистер, сөзсіз, бірінші пікірдің күштілеу екеніне нұсқайды. Айтпақшы, бірінші пікірге, яғни әңгіме екі мағыналы сөздер туралы емес, өтірік туралы болып тұрғанына шейх әл-Әлбани де басымдылық берген. 

Дәл қандай өтірік рұқсат етілгеніне және ерлі-зайыптының арасында оны қандай жағдайларда айтуға болатынына келер болсақ, күмәнсіз, мұнда ұрыс-керісті реттеу үшін жүгінетін өтірік туралы сөз болуда. Мысалы, күйеуі былай дейді: «Егер сен мұны істесең, мен сені қатты ұрамын», - алайда оны ұру оның ойында да жоқ. Немесе әйелі күйеуінің басқа әйелін артық жақсы көреді деп күмәнданады немесе бұл тіпті уәс-уәсқа айналады, бұл жағдайда күйеунің оған: «Мен ешқашан сенен әдеміні көрген емеспін», - немесе, -  «Мен сені барлығынан артық жақсы көретінімді білесің ғой!», - деген секілді әдемі әрі жұмсақ сөздерді айтуына болады.
Ал енді, а’узуби-Лләһ, кейбір әйелдердің күйеулеріне немесе еркектердің әйелдеріне қатысты оңбағандық жасап, осы хадистер мен осы шарттарды білместен, өздерінің міндеттерінен жалтару үшін өтірік айтатынына келер болсақ, бұл, күмән жоқ, Аллаһ жек көретін, тыйым салынған өтірікке жатады! 
Хадистерде ерінің әйеліне және әйелінің еріне деген кез-келген өтірігі емес, отбасылық қатынастарды реттеу үшін айтылатын өтірік туралы сөз болуда. Бұл жоғарыда аталған: «...ердің әйелінің көңілін орнықтыру үшін айтатын өтірігі», - деп айтылған хадиспен расталады. Сондай-ақ бұл мағынаға басқа да хадис нұсқайды: Бірде бір адам Пайғамбардан (оған Аллаһтың игілігі мен сәлемі болсын): «Я, Аллаһтың Елшісі, егер мен өз әйеліме өтірік айтсам, маған күнә болады ма?», - деп сұрады. Пайғамбар (оған Аллаһтың игілігі мен сәлемі болсын): «Аллаһ өтірікті жақсы көрмейді!», - деді Әлгі адам: «Я, Аллаһтың Елшісі мен тек татуласуды қалаймын, және оның көңілін тапқым келеді», - деді. Сонда Пайғамбар (оған Аллаһтың игілігі мен сәлемі болсын): «Саған күнә жоқ», - деп айтты. Әл-Хумайди 329. Шейх әл-Әлбани иснадын сахих деді, бірақ хадис мурсәл екенін айтты.

Осы жерде ерлі-зайыптының арасында өтіріктің қандай түрлерін қолдануға болатыны туралы ғалымдардың сөздерін мысал ретінде келтіруге болады:
Жұбайлар арасындағы өтіріктің таң қаларлық әрі пайдалы мысалдарын шейх Ибн Баз келтірген. «Нурун алә әд-дарб» және «Мәжму’у фатауа уә мақаләт» пәтуалар жинақтарында ол былай деген: «Ақиқатында, ері мен әйелінің арасында киім-кешек, тамақ, жақындардың хал-жағдайын сұрасып бару мәселелерінде проблемалар мен талас-тартыстар және т.с.с. болып тұрады. Ендеше, күйеуі әйелінің көңілінен шығатын және дауды шешетін нәрседен: «Мен жақында осылай-осылай етемін және ананы-мынаны сатып аламын», - деп айтсын. Әйелі де ұрыс кезінде: «Мен осылай-осылай істеймін, әрі енді мен сенің рұқсатынсыз шықпаймын», - десін, десе де ол өзінің бұлай істемейтінін біледі, бірақ бұны күйеуін разы ету үшін әрі ұрысты кетіру үшін айтады. Бұның барлығы пайда үшін, әрі егер өтірік осындай жағдайларда ешкімге зиян тигізбесе, мұнда тұрған дәнеме жоқ”.
Ол сондай-ақ былай деді: “Мысалы, әйелге оның өзіне немесе оның отбасына байланысты пайдасын көздеп өтірік айтуға, немесе әйелі күйеуіне немесе оның отбасына қатысты пайда үшін бір нәрселер айтуына болады, мұнда тұрған проблема жоқ. Мысалы, мынандай сөздер: «Отбасың сені жақсы көреді, мінез-құлқыңа бола, т.с.с. сені өте қатты сыйлайды»”.
Субхан-Аллаһ, назар аударыңыздар, шейх, Аллаһ Тағала оны рахымына бөлеп, Жәннатын нәсіп етсін, отбасыдағы ұрыс-керісті басу үшін, қалай өтірік айтудың мысалдарын келтіріп отыр, ал осы күндері кейбір бауырларымыз данышпансынып, әйелдерінің бетіне: «Менің шешем сені жек көреді және саған үйленгеніме өкінеді», – деп айтуға дейін барып жатады. «Крутой»  иә, солай емес пе, өйткені шындықты бетке айтты ғой?! Ал одан, бәлкім, бұл туралы ешкім сұраған жоқ та болатын, ал егер анасының әйеліне деген көзқарасы туралы айтып беруін сұраса да, ол ол туралы жақсы ойлайтынын және әрдайым осындай келінді армандағанын айтуға болатын еді, тіпті қажет еді!   
А’узуби-Лләһ, Аллаһ Тағала бізді дана әрі Оның шариғатын біліп, оған амал етушілерден  етсін, тек тыңдайтындардан, оқитындардан, сосын таң қалып қана қоятындардан етпесін!

Шейх Салих әл-Фаузанға “Ысырапшыл әйелді ақшаны орынсыз жұмсаудан тосу үшін, оған: «Менде ақша жоқ», - деп  өтірік айтуға болады ма? Бірақ мен мұнымен оның және балаларымның (олардың қажеттіліктеріне жұмсау) хақысын бұзбаймын!” деген сұрақ қойылған болатын. Шейх былай деп жауап берді: «Өтірік үш жағдайда рұқсат етілген. Иә, әйеліңе өтірік айтуға болады. Сондай-ақ әйел де пайда  үшін, отбасын сақтау үшін өтірік айтуына болады». Қз.: “Фатауа әл-Фаузан” № 2606.
Сонымен, қорытындылайық. Егер өтірікті қатаң түрде тыйым салған шариғат саған бөтен екі адамды татуластыру үшін өтірікті рұқсат еткен болса, демек сенің өзіңнің жанұяңдағы ұрыс–керістерді  басу үшін өтірік айту тіптен де маңызды екені анық қой! 

Алайда ерлі-зайыптылар арасындағы бұл өтірік олардың өзара разы болулары, арақатынасының реттелуі және бір-біріне деген сүйіспеншіліктің нығаюы үшін ғана рұқсат етілетінін тағы да еске саламыз.

Имам ән-Нәуауи келесіні жеткізді: «Әйеліне немесе күйеуіне өтірік айту жөнінде сөз қозғайтын болсақ, онда бұл жерде жақсы көретінін хабарлау мен уәделер беру және т.с.с. нәрселер туралы сөз болуда. Ал әйелдің немесе ердің хақыларын тыю үшін, немесе ер әлде әйелдің өзіңе тиесілі еместі иемденуі үшін айтылатын өтірікке келер болсақ, бұл бірауызды пікір бойынша харам!» Қз.: “Шарх Сахих Муслим” 15/158.
Және соңында әлемдердің Раббысы – Аллаһқа мақтаулар болсын!

Дереккөз: «Саляф – Форум»

